
Ատենախոսության թեման հաստատվել է Երևանի պետական համալսարանում: 

 

 

 

 

Գիտական ղեկավար՝                                        քաղաքական գիտությունների դոկտոր, 

                                                                             պրոֆեսոր Գ. Մ. Քեռյան 

 

 

Պաշտոնական ընդդիմախոսներ`                  քաղաքական գիտությունների դոկտոր                                                                                                    

                                                            Մարկարով Ա. Ա. 

 

                                                             քաղաքական գիտությունների թեկնածու 

                                                               Մաթևոսյան Վ. Ա. 

 

 

 

 

Առաջատար կազմակերպություն`               ՀՀ պետական կառավարման ակադեմիա 

 

 

 

 

Ատենախոսության պաշտպանությունը տեղի կունենա 2016 թ. դեկտեմբերի 16-ին` 

ժամը 13:00-ին, ՀՀ ՊՆ ՊԱՀՀ-ում ՀՀ ԲՈՀ-ի «Քաղաքագիտություն» 056 

մասնագիտական խորհրդի նիստում:  

Մասնագիտական խորհրդի հասցեն` ՀՀ, Երևան-0037, Կ. Ուլնեցու փողոց 56/6: 

Ատենախոսությանը կարելի է ծանոթանալ ՀՀ ՊՆ ՊԱՀՀ-ի գրադարանում: 

 

 

Սեղմագիրն առաքված է 2016 թ. նոյեմբերի 15-ին: 

 

 

056 մասնագիտական խորհրդի 

գիտական քարտուղար, 

պատմական գիտութունների դոկտոր`                                                Պ. Ա. Չոբանյան 

ԱՏԵՆԱԽՈՍՈՒԹՅԱՆ ԸՆԴՀԱՆՈՒՐ ԲՆՈՒԹԱԳԻՐԸ 

 

Թեմայի արդիականությունը: Հանրային ծառայողի` մի կողմից իբրև սոցիալ-

քաղաքական և մյուս կողմից՝ իրավական հարաբերությունների կրողի 

ամենակարևոր գործառույթը պետության և հասարակության միջև միջնորդի դեր 

կատարելու կարողությունն է, որը մեծապես կախված է հանրային ծառայողի 

կողմից իր կատարած գործի բարոյա-սոցիալական իմաստի գիտակցման 

աստիճանից: Պետական կառավարման գործառույթների արդյունավետ 

իրականացումը մեծ չափով պայմանավորված է առկա հանրային ծառայության 

ինստիտուտի բարոյական նկարագրից և որակներից: Արդի պայմաններում ՀՀ 

պետական կառավարման համակարգի առջև ծառացած են մի շարք բարդ 

արտաքին և ներքին (կոռուպցիայի դեմ պայքարի արդյունավետ միջոցների 

ստեղծում, պետական կառավարման որակի բարձրացում, քաղաքացիական 

հասարակության և պետության փոխազդեցության զարգացում) բնույթի խնդիրներ, 

որոնց լուծումը, ի թիվս այլ գործոնների, պահանջում է վերանայել պետական 

կառավարման համակարգում բարոյա-էթիկական արժեքների, նորմերի ներդրման 

և պահպանման առաջնահերթությունները, քանի որ միայն հանրային 

ծառայողների բարձր բարոյական հեղինակության դեպքում է հնարավոր ձեռք 

բերել հանրության վստահությունը և աջակցությունը նոր քաղաքական 

նախաձեռնությունների և ծրագրերի իրականացման համար: Իսկ պետական 

կառավարման համակարգում բարձր էթիկական մշակույթի ձևավորումն ու 

պահպանումը կարող է հանդիսանալ նաև պետական կառավարման 

դեմոկրատական արժեքների ամրապնդման երաշխիք:   

Անկախ պետականության հռչակումից հետո, երբ նախկին 

վարչահրամայական կառավարման մեթոդները համարվեցին ոչ գործունակ, նոր 

հանրային ծառայության ինստիտուտի ձևավորումը և անցկացված 

բարեփոխումները, ընդունված մի շարք օրենքներն ու նորմատիվային ակտերը 

դեռևս չեն կարողացել ամբողջությամբ լուծել հանրային ծառայողների պետական 

կառույցների նկատմամբ լոյալության, պետական շահերի՝ իրենց անձնական 

շահերին գերադասման, իբրև բարձրագույն պատասխանատվություն՝ 

հանրությանը ծառայելու սկզբունքների գիտակցման և պահպանման խնդիրները: 

ՀՀ կառավարման համակարգում էթիկական մշակույթի բարձրացումը, հանրային 

ծառայողների էթիկական արհեստավարժության կատարելագործումը կարող է 

նպաստել հանրային վստահության բարձրացմանը մի կողմից, և մյուս կողմից՝ 

հանրային ծառայողների կողմից իրենց կատարած գործից բավարարվածության 

աստիճանի ավելացմանը: Դեռևս, Մ. Վեբերն է նշել, որ հանրային ծառայությունը ոչ 

թե աշխատանք է, այլ՝ կոչում: Քաղաքացին, անցնելով ծառայության, ստիպված է 

հրաժարվել մի շարք ազատություններից և, փոխարենը, օգտվում է այն 



 4 

առավելություններից, որը տալիս է հանրային ծառայությունը: Իսկ պետական 

կառավարման համակարգում էթիկական մշակույթի ցածր մակարդակը պատճառ 

է հանդիսանում այնպիսի արատավոր երևույթների տարածմանը, ինչպիսիք են 

կոռուպցիան, հովանավորչությունը, նեղ, խմբակային շահերի իրականացումը՝ ի 

հաշիվ հանրային շահի և բարօրության: Էթիկական նորմերի և սկզբունքների 

խախտումը հաճախ կարող է հանգեցնել նաև միջանձնային կոնֆլիկտների հենց 

հանրային ծառայության համակարգում և վնաս հասցնել ծառայողների 

աշխատանքային մոտիվացիային: Իսկ ցածր աշխատանքային մոտիվացիայով 

հանրային ծառայողը չի կարող բարձր պահել իր գործատու պետական կառույցի 

համբավը և հանրային ծառայության հեղինակությունը: 

Վերը նշված գործոնները հանրային ծառայության համակարգում 

էթիկական նորմերի ներդրումը, հանրային ծառայողների ՝էթիկական 

արհեստավարժության բարձրացումը և գնահատումը կադրային 

քաղաքականության բոլոր փուլերում դարձնում են անհրաժեշտություն: ՀՀ-ում 

էթիկական նորմերի և սկզբունքների ներառումը հանրային ծառայողների 

պատրաստման, ընտրության, նշանակման, վերապատրաստման, 

ատեստավորման և կարիերային առաջընթացի գործընթացներում 

հնարավորություն կտան լուծելու հանրային ծառայողի հանրային ծառայության 

ինստիտուտի հետ նույնականացման, հանրային վստահության բարձրացման և, 

առհասարակ, պետական կառավարման որակի բարձրացման խնդիրները:  

Ամփոփելով վերը նշվածը՝ կարող ենք նշել սույն հետազոտության 

արդիականությունը պայմանավորող հետևյալ հանգամանքները. 

. ՀՀ պետական կառավարման համակարգում էթիկական նորմերի ներդրման 

քաղաքականությունների և դրանց իրականացման արդյունավետության 

ապահովման մեխանիզմների ուսումնասիրության անհրաժեշտություն՝ իբրև 

պետական կառավարման համակարգի կայունության և հանրային վստահության 

բարձրացման երաշխիք, 

. ՀՀ պետական կառավարման համակարգում էթիկական մշակույթի 

կատարելագործման գիտական ուսումնասիրությունների զարգացման 

անհրաժեշտություն, 

. հանրային ծառայողների էթիկական արհեստավարժության բարձրացման 

ուղիների մշակման հրատապություն՝ պայմանավորված աճող սոցիալ-

հասարակական պահանջներով և առավել որակյալ հանրային ծառայությունների 

մատուցման առաջնահերթությամբ, 

. էթիկական քաղաքականությունների դիտարկում՝ իբրև ՀՀ պետական 

կառավարման համակարգի բարեփոխման և արդիականացման հիմնական 

ուղղություններից մեկը, 

. էթիկական քաղաքականությունների մշակման և իրականացման 

արտասահմանյան փորձի համալիր ուսումնասիրման և ՀՀ-ում այդ փորձի 

հաջողված պրակտիկաների կիրառման հնարավորությունների վերլուծության 

կարևորություն:  

Ուսումնասիրության օբյեկտը կազմում են հանրային ծառայության էթիկայի դերն 

ու գործառույթները, ՀՀ-ում պետական կառավարման համակարգ-հանրային 

ծառայող-քաղաքացի  փոխվստահության հարաբերությունների ամբողջությունը, 

ինչպես նաև՝ ՀՀ պետական կառավարման համակարգում էթիկական 

քաղաքականությունների ներդրման և կատարելագործման միջազգային դրական 

փորձի կիրառման հնարավորությունները:  

Ուսումնասիրության առարկան ներառում է հանրային ծառայության էթիկայի 

արդյունավետ կարգավորման կազմակերպա-իրավական մեթոդները, ՀՀ 

պետական կառավարման համակարգի էթիկայի իրավական և ինստիտուցիոնալ 

կարգավորումը, ՀՀ պետական մարմիններում առկա էթիկական հիմնախնդիրները 

և կիրարկվող էթիկական պրակտիկաների առանձնահատկությունները: 

 

Հիմնախնդրի գիտական մշակվածության աստիճանը: 

Ատենախոսության մեջ առաջ քաշված հիմնախնդիրների ուսումնասիրման համար 

մեծ նշանակություն են ունեցել բարոյականության, կառավարման համակարգում 

նրա դերի, կառավարության գործառույթների, բարոյականության և էթիկայի 

խոշորագույն տեսաբանների՝ Պլատոնի, Արիստոտելի, Ն. Մաքիավելլու, Թ. Հոբբսի, 

Ջ. Լոկկի, Ի. Կանտի և Ա. Շոպենհաուերի, Մ. Վեբերի և այլոց աշխատությունները:1 

Պետական կառավարման համակարգում վարչական էթիկայի նշանակության, 

գործառնության և ազդեցության, պետական  ծառայողների մասնագիտական 

էթիկայի ուսումնասիրման համար արժեքավոր են եղել ռուս հեղինակներ Ա. 

                                                 
1 Տե´ս Machiavelli N. The Prince, Translated and annotated by Peter Constantine, London, Copyright by Random 

House Inc., Vintage books, 2009 ; Вебер М. Избранные произведения, М. 1990; Гоббс Т. Левиафан, или материя 

и форма государства церковного и гражданского, М., Мысль, 2001; Кант И. Основы метафизики 

нравственности. Сочинения в шести томах, М., Мысль, 1965, Том 4; Locke J. The second treatise of government, 

edited with an Introduction by C. B. McPherson, Hackett Publishing Company, Indianapolis and Cambridge, 1980; 

Шопенгауэр А. Свобода воли и нравственность, Москва, Изд.-во Республика, 1992, Примечания А. 

Скрипника, В переводе и под редакцией Ю. Айхенвальда. 

Տուրչինովի, Ա. Օբոլոնսկու, Պ. Յունացկևիչի, Վ. Իվանովի, Լ. Բալաշովի, Ա. 

Գուսեյնովի աշխատությունները:2 

       Վարչական էթիկայի տեսական աղբյուրների, տարբեր մոտեցումների 

զարգացման, պետական կառավարման համակարգում էթիկական 

քաղաքականությունների ներդրման փորձի ուսումնասիրման համար տեսական և 

էմպիրիկ կարևորություն են ներկայացրել վարչական էթիկայի ժամանակակից 

այնպիսի առաջատար ուսումնասիրողների աշխատությունները, ինչպիսիք են Թ. 

Քուպերը, Ք. Դեմմկեն, Թ. Մոյլանեն, Ք. Լյուիսը, Ս. Գիլմանը, Դ. Մենզելը, Փ. 

Շիրանը, Ռ. Քոքսը, Ու. Ռայթերը, Ֆ. Բյուրկը և այլոք:3   

Հետազոտության համար մեծ արժեք են ներկայացրել հայ հեղինակ Վ. Քալաշյանի 

ուսումնասիրությունները: Վ. Քալաշյանը իր մի շարք աշխատություններում 

համակողմանիորեն անդրադարձել է ՀՀ պետական կառավարման էթիկայի 

հիմնախնդիրներին:4 Անկախացումից հետո ՀՀ պետական կառավարման 

համակարգի բարեփոխման և զարգացման ինստիտուցիոնալ փոխակերպումները, 

էթիկայի տեսանկյունից շատ կարևոր զսպումների և հակակշիռների 

մեխանիզմների ձևավորման և ամրապնդման հիմնախնդիրներն իրենց ուրույն տեղ 

են զբաղեցնում պրոֆեսոր Ա. Մարգարովի գիտական ուսումնասիրություններում:5 

Պրոֆեսոր Մ. Մարգարյանն անդրադարձել է ժամանակակից պետական 

կառավարման համակարգերում իրականացված բարեփոխումների արդյունքում 

քաղաքականության դերակատարների նշանակալից ավելացման, 

լիազորությունների ապակենտրոնացման և անդրազգային 

կազմակերպությունների դերի մեծացման ոչ միանշանակ ազդեցություններին 

                                                 
2 Турчинов А., Соколов В. Гражданская служба: Нравственные основы, профессиональная этика, Учебное 

пособие, Статут, РАГС, 2006; Балашов Л. Этика, Учебное пособие, Москва, ИТК 'Дашков и К', 2003; Иванов В. 

Этика, Питер, 2006; Юнацкевич П. И. Основы нравственного учения для государственных служащих, учебное 

пособие под редакцией В. А. Чигирева, Санкт-Петербург, 2006; Гусейнов А. История этических учений, 

Учебник, М., Гардарики, 2003. 
3 Sheeran J. P. Ethics in Public Administration: A Philosophical Approach, Praeger Publishers, 88 Post Road West, 

1993; Cooper L. T. The Responsible Administrator, sixth edition, John Wiley & Sons, San Francisco, 2012; Cooper L. 

T. and Menzel C. D. Achieving Ethical Competence for Public Service Leadership, M. E. Sharpe, New York, 2013; 

Classics of Administrative Ethics edited by Willa Bruce, University of Illinois at Springfield, Westview Press, A 

Member of the Perseus Books Group, 2001; I.M. D. Little: Ethics, Economics and Politics, Principles of Public Policy,  

Oxford University Press Inc., New York, 2002. 
4 Քալաշյան Վ. Քաղաքացիական ծառայության ամբողջականության սկզբունքները Հայաստանի 

Հանրապետությունում, Մեթոդաբանական ուղեցույց, Երևան, 2015; ՀՀ պետական պաշտոնյաների էթիկայի 

կանոնները և կիրարկումը կոռուպցիայի կանխարգելման գործընթացում, 21-րդ դար, Նորավանք 

գիտակրթական հիմնադրամի հանդես,Երևան, 2009, 1 (23), Էթոկրատիան որպես պետականության 

հնարավոր ձև, 21-րդ դար, Երևան, 2005, 3(9):  
5 Մարգարով Ա. Ինստիտուցիոնալ փոխակերպումը Հայաստանում 1990-2010թթ., Բանբեր Երևանի 

համալսարանի, Միջազգային հարաբերություններ, Քաղաքագիտություն, 135.6, Երևան, 2011: 

ազգային պետությունների ներքին և արտաքին քաղաքականությունների 

փոխակերպումների առումով, որոնք պարունակում են նաև էթիկական 

չափումներ:6 

Պետական կառավարման էթիկական հիմնախնդիրների վերլուծության համար 

(պետական կառավարման համակարգի ամբողջականություն, թափանցիկություն, 

արձագանքողականություն, անկողմնակալություն և անաչառություն) 

օգտագործվել են վարչական էթիկայի հիմնախնդիրներին նվիրված միջազգային 

գիտաժողովների նյութերը, հրատարակությունները, հեղինակավոր 

կազմակերպությունների կողմից իրականացված հետազոտությունների 

արդյունքները, միջազգային գիտական ամսագրերում լույս տեսած հոդվածները:7 ՀՀ 

հանրային ծառայության համակարգում էթիկական կարգավորումների 

առանձնահատկությունների ուսումնասիրման համար նորմատիվային-իրավական 

հիմք են հանդիսացել  Հանրային ծառայության մասին ՀՀ Օրենքը՝ ընդ. 2011թ., 

Քաղաքացիական ծառայության մասին ՀՀ Օրենքը՝ ընդ. 2001թ., ՀՀ 

Քաղաքացիական ծառայության խորհրդի Քաղաքացիական ծառայողների էթիկայի 

հանձնաժողովների ձևավորման, գործունեության կարգը և նրանց գործառույթները 

սահմանելու մասին 2012թ. N. 844-Ն որոշումը, Ազգային ժողովի էթիկայի հարցերով 

ժամանակավոր հանձնաժողովի կանոնակարգը՝ ընդ. 2012թ.: ՀՀ կառավարման 

համակարգում իրականացված բարեփոխումների մասին արժեքավոր նյութեր են 

պարունակել բազմաթիվ միջազգային կազմակերպությունների զեկույցները:8   

                                                 
6 Մարգարյան Մ. Ազգային պետության արդիականացման առանձնահատկությունները գլոբալացման 

գործընթացում, Հանրային կառավարում գիտական հանդես, Միջբուհական գիտաժողովի նյութերի 

ժողովածու, Մաս 1, Երևան, 2014: 
7 Moilanen T., Salimnen A. Comparative Study on the Public-service Ethics of the EU Member States, A report from 

the Human Resources Working Group, EUPAN, 2006; Lewis W. C. Ethical Norms in Public Service: A Framework 

for Analysis, University of Connecticut, prepared for the delivery at the conference in Belgium, June 2-5, 2005; 

Gilman C. S. Ethics Codes and Codes of Conduct as Tools for Promoting Ethical and Professional Public Service: 

Comparative Successes and Lessons, Prepared for the PREM, The World Bank, Washington, DC, Winter 2005; 

Cooper L. T. Public Administartion Ethics: Theory and Praxis in The United States of America, Review Article, 

Asian Journale of Public Administration, Vol. 14, No.1, (June 1992), 79-97; Dubnick J. M. Accountability and Ethics: 

Reconsidering the Relationships, International Journal of Organizational Theory and Behavior, 6(3), 405-441, Fall 

2003; World Ethics Forum Conference Proceedings edited by Charles Sampford and Carmel Connors, Griffith 

University, The Joint Conference of The International Institute for Public Ethics (IIFE) and The World Bank, 

Leadership, Ethics and Integrity in Public Life, 9-11 April 2006; Lyons D. Ethics and The Rule of Law, Cambridge 

University Press, UK, 1984; Principles for Managing Ethics in the Public Service, OECD Recommendation, PUMA 

Policy Brief No. 4, Public Management Service, May 1998; Lawton A., Doig A. Researching Ethics for Public Service 

Organizations, The View from Europe, Public Integrity, Vol. 8, No. 1, Winter 2005-6, 11-33. 
8 OECD: Anti-Corruption Network for Eastern Europe and Central Asia, Istanbul Anti-Corruption Action Plan, The 

Second Round of Monitoring, Armenia, Progress Report 2012; SIGMA, A joint initiative of the OECD and the 

European Union: The Armenian Civil Service Law seen from the OECD and EU perspective, Seminar on Challenges 

in Reforming the Civil Service in Armenia, Dr. Hans-Achim Roll, 2009;  Open Government Partnership, Self 

Հետազոտության մեթոդաբանական հիմքը:  Ատենախոսության մեթոդաբանական 

հիմքը կազմում են գիտական ուսումնասիրությունների համագիտական և 

համատրամաբանական մեթոդներն ու սկզբունքները: Տվյալ աշխատանքի նշված 

նպատակը և խնդիրները ենթադրում են գիտական հետազոտության հետևյալ 

սկզբունքների կիրառում` համակարգայնություն, օբյեկտիվություն, 

որոշակիություն, ներքին տրամաբանական անհակասականություն: 

Հետազոտությունը իրականացվել է՝ համակցելով հետևյալ համագիտական 

մեթոդները` վերլուծություն, սինթեզ, դեդուկցիա և իդեալականացված մոդելի 

ուսումնասիրություն: Ատենախոսության շրջանականերում իրականացվել է 

քանակական հետազոտություն (անկետավորում)՝ կիրառելով ընտրանքի 

ձևավորման պատահականության սկզբունքը (առաջին փուլում 

պատահականության սկզբունքի համաձայն՝ ընտրվել են պետական կառավարման 

մարմինները, իսկ երկրորդ փուլում՝ ընտրված մարմինների աշխատակիցները): 

Ինքնակառավարվող հարցումն իրականացվել է պետական կառավարման 

մարմիններում ընդունված էթիկական նորմերի, սկզբունքների, առկա 

կարգավորումների և հիմնախնդիրների մասին բաց և փակ հարցեր պարունակող 

հարցաշարով: Հետազոտվող թեմայի կիրառական առանձնահատկությունը և 

միջգիտական կարգավիճակը պահանջում են համեմատական, համալիր և 

ինտեգրատիվ մեթոդների համատեղ կիրառում:  

 

Հետազոտության նպատակներն ու խնդիրները: Ատենախոսության հիմնական 

նպատակն է, ուսումնասիրելով պետական կառավարման համակարգում էթիկայի 

դերը, գործառույթները, նրա կազմակերպական և անհատական չափումները, 

էթիկական քաղաքականությունների կառուցվածքային տարրերը, պետական 

կառավարման համակարգի էթիկական կարգավորման իրավական և 

ինստիտուցիոնալ հիմքերը, առաջարկել ՀՀ հանրային ծառայության համակարգում 

էթիկական քաղաքականությունների զարգացման և կատարելագործման գործուն 

մեխանիզմներ: Ատենախոսության նշված նպատակի իրականացման 

նկատառումներով առանձնացվել են հետևյալ գլխավոր խնդիրները. 

                                                                                                                   
Assessment Report of the Republic of Armenia, 2013; Transparency International Anti-Corruption Center: 

Monitoring Conflict of Interest in Central Public Institutions, Armenia, 2014;  SIGMA: Assessment of The Civil 

Service System of the Republic of Armenia, The Third Round of Monitoring, Anti-Corruption Reforms in Armenia, 

2014; Transparency International Anti-Corruption Center: National Integrity System Assessment, Armenia, 2014; 

Eastern Partnership-Council of Europe Facility Project on Good Governance and Fight against Corruption, Activity 

1.4, Risk Assessment: Typologies of underlying causes of corruption, Technical Paper, Country Risk Assessment-

Armenia, Financial Supervision of Public Officials (Income and Asset Declarations), 2013. 

. վերլուծել և ներկայացնել պետական կառավարման համակարգի 

էթիկական կարգավորման սեմանտիկան, 

. ուսումնասիրել էթիկայի դերը, գործառույթները և նշանակությունը 

պետական կառավարման ոլորտում, 

. դուրս բերել ՀՀ պետական կառավարման համակարգում գոյություն 

ունեցող առավել հրատապ էթիկական խնդիրները, 

. վերլուծել պետական կառավարման համակարգի էթիկական 

կարգավորման բաղադրիչները, 

. ուղենշել ՀՀ-ում հանրային ծառայողների հաշվետվողականության, 

գործունեության թափանցիկության, պետական մարմինների 

հեղինակության և ամբողջականության բարձրացման եղանակները, 

. վերլուծել հանրային ծառայության ոլորտի էթիկական կարգավորման 

արտասահմանյան փորձի տեղայնացման և զարգացման 

հնարավորությունները, 

. իրականացնել քանակական հետազոտություն հանրային ծառայողների 

շրջանում (հարցում, անկետավորում) ՀՀ կառավարման համակարգում 

առկա էթիկական հիմնախնդիրների դուրսբերման նպատակով, 

. ամփոփել ուսումնասիրության արդյունքները և ներկայացնել 

առաջարկություններ ՀՀ հանրային ծառայության համակարգում 

էթիկական քաղաքականությունների զարգացման ուղղությամբ:  

Հետազոտության գիտական նորույթը: Ատենախոսության շրջանակներում 

առաջադրված հիմնախնդիրների բազմաշերտությունն ու բարդությունը 

պայմանավորել են համալիր վերլուծական մոտեցումների կիրառումը, որոնց 

միջոցով պետական կառավարման էթիկան ուսումնասիրվել է բարոյականության և 

իրավունքի հատման տիրույթում: ՀՀ հանրային ծառայության համակարգի 

բարոյա-էթիկական կարգավորման առանձնահատկությունների և առանցքային 

հիմնախնդիրների ուսումնասիրությունը թույլ է տվել հեղինակին առաջ քաշել 

եզրակացություններ, խորհրդատվություններ և առաջարկություններ, որոնք 

պարունակում են գիտական նորույթ: Պաշտպանության դրվող հիմնական 

դրույթներն են. 

 Հիմնավորվել և նորովի է մեկնաբանվել պետական կառավարման 

էթիկայի անհատական և կազմակերպական գործոնների 

համատեղ զարգացումը՝ հիմք ընդունելով հանրային 

ծառայողների սուբյեկտիվ պատասխանատվության և պետական 

մարմինների գործունեության ամբողջականության պահպանման 

օբյեկտիվ հիմքերի կարևորությունը, 

 Հաշվի առնելով կառավարման համակարգի թափանցիկության և 

հաշվետվողականության առանցքային սկզբունքները` առաջարկվել է 

ՀՀ պետական կառավարման մարմիններում էթիկական 

չափանիշների և նորմերի հաստատման նպատակով զարգացնել 

հանրային ծառայողների ընդհանուր էթիկական վարքականոն, որը 

կներառի ծառայողի մասնագիտական վարքի էթիկական ընդհանուր 

սկզբունքները՝ թելադրված արդի հասարակական պահանջներով 

(անձնական շահի ստորադասում պետական շահերին, որոշումների 

ընդունում հանրային շահի իրականացման նկատառումներով, 

հավատարմություն պետական մարմիններին և վարվող պետական 

քաղաքականությանը) և կձևավորի հիմք հանրային ծառայողներին 

ներկայացվող նվազագույն բարոյական պահանջների 

միասնականության ապահովման համար: 

 Առաջարկվել է, բացի ընդհանուր էթիկական վարքականոնից, մշակել 

և ներդնել առանձին ճյուղային էթիկական վարքականոններ, որոնք 

կպարունակեն պետական մարմինների առաքելության 

առանձնահատկություններով պայմանավորված հատուկ պահանջներ 

(վերջիններս չեն կարող հակասել, ավելի´ն, դրանց զարգացման 

համար պետք է հիմք ծառայեն ընդհանուր էթիկական վարքականոնի 

սկզբունքները): 

 ՀՀ հանրային ծառայության համակարգում իրականացված էթիկական 

բարեփոխումների ուսումնասիրման և համապարփակ վերլուծության 

հիման վրա` առաջարկվել է հստակեցնել առանձին պետական 

մարմիններում ձևավորված էթիկական հանձնաժողովների 

գործառութային նշանակությունը, մասնավորապես՝ էթիկական 

նորմերի խախտման դեպքերի քննության, եզրակացությունների և 

խորհրդատվության տրամադրման ընթացակարգերի որոշակիացման, 

պետական մարմիններում էթիկական վարքականոնների 

պահանջների կատարման, էթիկական քաղաքականությունների 

ներդրման, իրականացման, վերահսկողության, գնահատման և 

կատարելագործման ուղղությամբ: 

 Հայաստանում կառավարման համակարգի գործող էթիկական 

կարգավորման եղանակների վերլուծության միջոցով բացահայտվել 

են հանրային ծառայողների էթիկական վարքի խրախուսման 

հնարավոր մեխանիզմներ, մասնավորապես` 

 կարիերային առաջընթացի ժամանակ էթիկական նորմերի 

խախտումների առկայության, դրանց քանակի կամ 

բացակայության հաշվի առումը տվյալ մարմնի էթիկական 

հանձնաժողովի կողմից տրված եզրակացության հիման վրա, 

 էթիկական թեսթավորումների անցկացումը հատկապես բարձր 

պաշտոնների թեկնածուների համար, 

 հանրային ծառայողների էթիկական վերապատրաստման 

դասընթացի շրջանակներում բավարար չափով դասընթացի 

տեսական կողմի ուժեղացումը, որը հնարավորության կտա 

էթիկական արհեստավարժության զարգացումը հանրային 

ծառայողների մոտ դարձնել գիտակցված, ամբողջ կարիերայի 

ընթացքում անհրաժեշտ, շարունակական 

ինքնակատարելագործման գործընթաց: 

 Ատենախոսության շրջանականերում իրականացված 

սոցիոլոգիական հետազոտության արդյունքում դուրս են բերվել ՀՀ 

կառավարման համակարգի հրատապ և արդիական 

հիմնախնդիրները` այդ թվում, պետական կառավարման 

համակարգում կադրային համալրման և առաջխաղացման 

գործընթացների անկատարությունը, կադրային հարցերի լուծման 

ժամանակ խտրականության դրսևորումները, ինչպես նաև` 

էթիկական քաղաքականությունների և կառավարման մարմիններում 

կազմակերպական մշակույթի ինտեգրման ոչ բավարար աստիճանը: 

 Առաջարկվել է ստեղծել մեկ միասնական կազմակերպական կառույց 

էթիկական հանձնաժողովների գործունեության ուղղորդման, 

վերջիններիս մեթոդաբանական աջակցության տրամադրման, 

վերապատրաստման, գործունեության մշտադիտարկման և 

գնահատման գործառույթներով, ինչպես նաև՝ նախատեսել 

կոորդինացիոն ինստիտուցիոնալ գործընթացներ պետական 

մարմիններում էթիկական հանձնաժողովների, մարդկային 

ռեսուրսների կառավարման բաժինների և հակակոռուպցիոն 

կառույցների միջև: 

 

Հետազոտության տեսական և կիրառական նշանակությունը: Սույն 

ուսումնասիրության տեսական արժեքը հիմնավորվում է պետական կառավարման 

համակարգում էթիկայի ուսումնասիրման ընթացքում ցուցաբերված համալիր 

մոտեցմամբ, երբ հանրային ծառայության էթիկան դիտարկվել է և´ 

բարոյականության, և´ իրավունքի, և´ էթիկայի ինստիտուցիոնալ-գործառութային 

առանձնահատկությունների հատման տիրույթում: Մասնավորապես, ՀՀ 

պետական կառավարման համակարգում էթիկական քաղաքականությունների 

մշակումն ու ներդրումը դիտարկվել է՝ որպես պետական կառույցների 

գործունեության ամենակարևոր և առանցքային առաքելություններից մեկը: 

Շահերի բախման կանխումն ու կարգավորումը, պետական պաշտոնյաների գույքի 

և եկամուտների հայտարարագրման ինստիտուտը, էթիկական նորմերի և 

չափանիշների ներդրումը դիտարկվել են՝ որպես ՀՀ կառավարման համակարգի 

էթիկական կարգավորման փոխլրացնող և փոխազդող կողմեր, որոնց 

հավասարակշռված զարգացման դեպքում միայն հնարավոր կլինի հաջողության 

հասնել կոռուպցիայի դեմ տարվող պայքարում:  

Ատենախոսության պրակտիկ կիրառելիությունը հիմնավորվում է 

նրանով, որ ուսումնասիրության արդյունքում վեր հանված խնդիրները, 

ներկայացված մոտեցումները, առաջարկություններն ու եզրակացությունները 

կարող են օգտակար լինել ՀՀ հանրային ծառայության համակարգում էթիկական 

քաղաքականությունների զարգացման, հանրային ծառայողների էթիկական 

վերապատրաստման ծրագրերի կատարելագործման, շահերի բախման 

ինստիտուտի, ինչպես նաև ՀՀ պետական կառավարման համակարգի էթիկական 

կարգավորման իրավական դաշտի կատարելագործման առումով:   

Ատենախոսության արդյունքների փորձաքննությունը և հեղինակի 

հրապարակումները: Ատենախոսության հիմնական դրույթները քննարկվել և 

հրապարակային պաշտպանության են երաշխավորվել Երևանի պետական 

համալսարանի Միջազգային հարաբերությունների ֆակուլտետի Քաղաքական 

ինստիտուտների և գործընթացների և Հանրային կառավարման ամբիոնների 

2016թ.-ի մարտի 31-ի համատեղ նիստում: Հետազոտության առանցքային 

գաղափարներն ու դրույթներն արտացոլված են գրախոսվող պարբերական 

գիտական հրատարակություններում հրապարակված հեղինակի գիտական 

հոդվածներում, որոնք հրապարակվել են 2012-2016 թթ.-ների ընթացքում:  

Հետազոտության արդյունքները ՀՀ Քաղաքացիական ծառայության խորհրդի 

կողմից ներդրվել են քաղաքացիական ծառայողների վերապատրաստման 

«Բարեվարքության հիմունքներ» /Public integrity/ հեռավար ուսուցման մոդուլի 

շրջանակներում: Ատենախոսության որոշակի դրույթներ նաև ներառվել են 2016 թ.-

ի հունիս ամսին Հայաստանի Ամերիկյան Համալսարանում ՀՀ Պաշտպանության 

նախարարության աշխատակիցների համար կազմակերպված «Կառավարում և 

առաջնորդություն» վերապատրաստման ծրագրում: Ատենախոսության 

առանցքային գաղափարները ներառված են ԵՊՀ Միջազգային 

հարաբերությունների ֆակուլտետի Հանրային կառավարման բակալավրիատի 

«Պետական ծառայության էթիկա» դասընթացի ուսումնական ծրագրում: 

Աշխատանքի ծավալն ու կառուցվածքը: Ատենախոսությունը շարադրված է 158 

մեքենագիր էջի վրա և բաղկացած է ներածությունից, երեք գլուխներից (ութ 

ենթագլուխներով), եզրակացություններից, օգտագործված գրականության ցանկից 

և հավելվածից: Աշխատանքում բերված են 4 գծապատկեր, 116 անուն 

գրականության ցանկ և 1 հավելվածային նյութ: 

ԱՏԵՆԱԽՈՍՈՒԹՅԱՆ ՀԱՄԱՌՈՏ ԲՈՎԱՆԴԱԿՈՒԹՅՈՒՆԸ 

Ներածության մեջ հիմնավորվում է ատենախոսության թեմայի 

արդիականությունը, սահմանվում են հետազոտության նպատակներն ու 

խնդիրները, ուսումնասիրության օբյեկտն ու առարկան, թեմայի գիտական 

ուսումնասիրվածության աստիճանը, հետազոտության մեթոդաբանական հիմքը, 

ինչպես նաև ատենախոսության գիտական նորույթն ու առաջարկվող 

հիմնադրույթների կիրառման հնարավոր ուղղությունները: 

Ատենախոսության «Հանրային ծառայողների էթիկական արհեստավարժությունն 

ու էթիկական մշակույթը» խորագրով երեք ենթագլուխներից բաղկացած առաջին 

գլխում  վերլուծվում են հանրային ծառայության համակարգի էթիկական 

կարգավորման հիմքերը, էթիկայի դերն ու գործառույթները պետական 

կառավարման ոլորտում, այդ թվում սահմանազատվում են վարչական էթիկայի 

կազմակերպական և անհատական չափումները: 

«Բարոյական կարգավորման գործոնը հանրային ծառայության համակարգում» 

առաջին ենթագլխում ներկայացվում են հանրային ծառայության էթիկայի 

պատմական զարգացման առանձնահատկությունները պետությանը վերապահվող 

դերի և գործառույթների մասին տեսական պատկերացումների և մոտեցումների 

փոփոխմանը զուգահեռ: Վերլուծության են ենթարկվում դեմոկրատական 

բարոյականության և հանրային ծառայության էթիկայի փոխադարձ կապերը, 

վարչական էթիկայի հիմնարար արժեքներն ու սկզբունքները: Հիմնավորվում է 

հանրային ծառայության էթիկայի և պետականության զարգացման մերօրյա 

առաջնահերթությունների անքակտելի կապը՝ ապահովելու տնտեսական և 

սոցիալական առաջընթաց, ստեղծելու հիմքեր կայուն զարգացման և մարդկային 

առաջընթացի համար, պաշտպանելու քաղաքացիների իրավունքներն ու 

ազատությունները, ինչպես նաև ապահովելու արդյունավետ գործառնող 

ինստիտուտներ:  

Երկրորդ «Հանրային ծառայողների էթիկական արհեստավարժության ձևավորումն 

ու զարգացումը» ենթագլխում ներկայացվում և վեր են լուծվում հանրային 

ծառայողների էթիկական արհեստավարժության բաղադրիչները, դրանց 

կարևորությունը էթիկական դատողությունների կառուցման և որոշումների 

կայացման գործընթացներում: Այս առումով չափազանց մեծ է հանրային 

կառավարման համակարգում շահերի բախման արդյունավետ կարգավորումների 

դերը: Չնայած շահերի բախման իրավիճակները հանրային ծառայության 

համակարգում անխուսափելի են, ինչը պայմանավորված է հանրային ծառայողի 

սոցիալական դերերի բազմազանությամբ, սակայն նման իրավիճակների 

անխուսափելիությունը միայն ընդգծում է շահերի բախման կարգավորման գործուն 

մեխանիզմների ներդրման և կիրարկման անհրաժեշտությունը: Ենթագլխում 

մանրազնին ուսումնասիրության են ենթարկվում հանրային ծառայողի 

կարևորագույն որակներից երկուսի փոխադարձ կապերը՝ տեխնիկական 

պատրաստվածության և էթիկական արհեստավարժության: Փոխադարձ կապերի 

ուսումնասիրումը բավարար հիմքեր է տալիս եզրակացնելու, որ հանրային 

ծառայողի մասնագիտական պարտքի պատշաճ կատարման համար միայն 

տեխնիկական պատրաստվածությունը անհրաժեշտ, բայց ոչ բավարար պայման է: 

Այն անհրաժեշտաբար պետք է ամրապնդվի էթիկական արհեստավարժության 

համապատասխան մակարդակի առկայությամբ, ինչը կբացառի գիտելիքների ու 

հմտությունների ծառայեցումը հանրային շահի բովանդակությունից դուրս: 

Հանրային ծառայողների էթիկական արհեստավարժության վերլուծությունը 

կատարվում է երկու մակարդակներով՝ կազմակերպական և անհատական: 

Առաջինի դեպքում ակներև են ավանդական բյուրոկրատական համակարգի 

հատկանիշները, երբ էթիկական վարքը գլխավորապես վերահսկվում է արտաքին 

հաշվետվողականության մեխանիզմներով, իսկ անհատական չափումը համահունչ 

է հանրային ծառայողների հայեցողական լիազորությունների ընդլայնվող 

շրջանակի հետ, երբ էթիկական վարքի վերահսկման գլխավոր մեխանիզմը 

հանրային ծառայողի անձնական պատասխանատվությունն է:  

Երրորդ «Էթիկական մշակույթի ձևավորումն ու պահպանումը լավ կառավարման 

համատեքստում» ենթագլխում ներկայացվում են պետական մարմիններում 

էթիկական մշակույթի ձևավորման և պահպանման եղանակները, որտեղ մեծ 

դերակատարում ունեն հանրային ծառայողների էթիկական վերապատրաստումը, 

վարքականոնները, էթիկական խորհրդատվական-վերահսկողական մարմինների 

ստեղծումը և էթիկական առաջնորդումը: Գնահատվում է պետական մարմինների 

գործունեությունը՝ ըստ առանձնացված երկու չափորոշիչների՝ կատարողականի և 

ամբողջականության: Եթե պետական մարմինը դրսևորում է բարձր 

կատարողական, սակայն ցածր ամբողջականություն, ապա այստեղ էթիկան 

կարևոր է համարվում, սակայն անհրաժեշտաբար չի կազմում կազմակերպական 

մշակույթի մաս: Շեշտադրումը կատարվում է հաշվետվողականության վրա, 

պարբերաբար թարմացվում են կանոնները, կարգավորումները և էթիկական 

վարքականոնները: Որպես արդյունք՝ իրավական/ինստիտուցիոնալ պահանջները 

բավարարվում են՝ ստվերելով էթիկական մշակույթի զարգացման հեռանկարային 

կարևորությունը: Բարձր ամբողջականության, ցածր կատարողականի դեպքում 

առկա է անհատական նվիրվածություն էթիկական նորմերին կազմակերպության 

որոշ աշխատակիցների կողմից, սակայն համապատասխան էթիկական 

ենթակառուցվածքների և մեխանիզմների բացակայության կամ սակավության 

արդյունքում էթիկական հիմնախնդիրները շարունակում են մնալ չլուծված: 

Այսպիսով, հիմնավորվում է պետական կառավարման մարմինների օրակարգում 

ոչ միայն բարձր կատարողականի, այլ նաև բարձր ամբողջականության 

ապահովման կարևորությունը: Ենթագլխում վերլուծության է ենթարկվում մի շարք 

միջազգային կառույցների, մասնավորապես` Միավորված ազգերի 

կազմակերպության և Տնտեսական համագործակցության և զարգացման 

կազմակերպության կողմից զարգացող երկրներին տրամադրվող լավ 

կառավարման արժեքների և ցուցանիշների անքակտելի կապը պետական 

կառավարման մարմիններում էթիկական մշակույթի ձևավորման հետ: Լավ 

կառավարման արժեքների կիրարկման, ինչպես նաև որակյալ հանրային 

ծառայությունների մատուցման նպատակները պահանջում են էթիկական 

մշակույթի զարգացում: Նույնիսկ ամենաընդգրկուն կարգավորումները չեն կարող 

նկարագրել բոլոր հնարավոր իրավիճակները. էթիկական մշակույթի 

առկայությունը վարչա-քաղաքական կոնկրետ համատեքստում ձևավորում է 

պայմաններ հանրային ծառայողի կողմից հայեցողության պատասխանատու 

կիրառման համար:  

Երկրորդ «ԵՄ անդամ-երկրների հանրային ծառայության համակարգերում 

էթիկական քաղաքականությունների ներդրման փորձը և առկա միտումները» 

գլխում ներկայացվում են ԵՄ անդամ-երկրների հանրային ծառայության 

համակարգերում ներդրված էթիկական քաղաքականությունների 

առանձնահատկությունները, վերջին տարիներին հանրային հատվածում լայնորեն 

իրականացված բարեփոխումների ազդեցությունն ու փոխադարձ կապերը 

էթիկական պրակտիկաների հետ: Հանրային հատվածի արդյունավետության 

բարձրացմանն ուղղված բազմաթիվ բարեփոխումներ ունեցել են հակասական 

ազդեցություններ էթիկական մշակույթի պահպանման առումով: Հանրային 

հատվածի մասնավորեցումը, շուկայական մեխանիզմների տարածումը, 

մասնավոր հատվածին բնորոշ վարձատրության համակարգերը, պետական 

մարմինների կողմից մասնավոր հատվածի հետ գործարքների 

հաճախականացումը ձևավորել են նոր մարտահրավերներ, որոնք պահանջում են 

լրացուցիչ և բնույթով նոր էթիկական կարգավորումներ: 

«Հանրային ծառայության էթիկական քաղաքականությունների 

առաձնահատկությունները ԵՄ անդամ -երկրներում» ենթագլխում ներկայացվում 

են ԵՄ անդամ-երկրների հանրային ծառայության համակարգերում էթիկական 

քաղաքականությունների ներդրման հիմնական ուղղությունները, այդ թվում՝ 

էթիկական վարքականոնների լայնամասշտաբ տարածումը, նվերների ընդունման 

և հետծառայողական գործունեության կարգավորումները, էթիկական 

հանձնաժողովների, վերահսկիչ մարմինների ստեղծումը, բացահայտման 

քաղաքականությունների հաստատումը և հանրային ծառայողների էթիկական 

վերապատրաստման հաճախականացումը: Վերլուծելով իրականացված 

էթիկական քաղաքականությունների գլխավոր ուղղությունները՝ ցույց է տրվում, որ 

եվրոպական երկրների զգալի մասը հիմնականում ակտիվ է եղել 

հակակոռուպցիոն և շահերի հայտարարագրման քաղաքականությունների 

ինստիտուցիոնալացման գործընթացներում, քան էթիկական այլ 

քաղաքականությունների դաշտում: Վերլուծության են ենթարկվում վարչական 

կայացած ավանդույթներ ունեցող եվրոպական երկրների հանրային ծառայության 

համակարգերի փոխակերպման արդի միտումները, որոնք զգում են էթիկական 

կարգավորման անհրաժեշտություն:  Ակներևաբար, հանրային ծառայությունների 

որակի բարձրացման, ճկունության, վարչական հայեցողության շրջանակների 

ընդլայնման, բյուջետային խնայողությունների հրամայականով պայմանավորված 

հանրային ծառայողների անձնակազմի թվաքանակի և պաշտոնավարման 

ժամկետների կրճատման խնդիրները, վարչարարության կրճատման, 

կառավարման արդյունավետության բարձրացման, մասնավոր հատվածի հետ 

համագործակցության զարգացման, բաց և թափանցիկ կառավարման ապահովման 

գերակայությունները պարունակում են որոշակի հակասություններ եվրոպական 

վարչական ավանդական մոդելի ընկալումների մասով, որոնք, ի թիվս այլ 

գործոնների, պահանջում են նաև հստակ էթիկական կարգավորում: Ենթագլխի 

շրջանակներում կատարված վերլուծությունը թույլ է տալիս ամփոփել, որ ԵՄ 

անդամ-երկրներում հանրային ծառայության համակարգերի գլխավոր էթիկական 

սկզբունքներն են օրենքի գերակայությունը և հանրային շահին ծառայելը: Այս 

սկզբունքներն իրենց արտացոլում են գտել գրեթե բոլոր անդամ-երկրների 

Սահմանադրություններում և/կամ հանրային ծառայության ոլորտը կարգավորող 

օրենքներում և իրավական ակտերում:  

Երկրորդ «ԵՄ անդամ-երկրների հանրային ծառայության համակարգերում 

էթիկական քաղաքականությունների իրականացումը և դրանց 

արդյունավետության չափումը» ենթագլխում համեմատական վերլուծության են 

ենթարկվում ԵՄ անդամ-երկրների հանրային ծառայության համակարգերում 

ներդրված էթիկական քաղաքականությունները և հանրային ծառայության 

ավանդական սկզբունքները, այդ թվում՝ հանրային ծառայության խիստ 

աստիճանակարգումը, ավագության սկզբունքը կադրային համալրման և 

կարիերային առաջընթացի գործընթացներում, անժամկետ պաշտոնավարումը, 

սոցիալական երաշխիքները: Համեմատական վերլուծության արդյունքում 

կատարվում է ամփոփ եզրակացություն առ այն, որ եվրոպական երկրների 

հանրային ծառայության համակարգերում էթիկական քաղաքականությունների 

լայնամասշտաբ տարածմանը զուգահեռ, առկա է այդ քաղաքականությունների 

արդյունավետության չափման հիմնախնդիր, մասնավորապես կատարված 

ներդրումների և ստացված արդյունքների քանակական չափման իմաստով: 

Ենթագլխում ներկայացվում են էթիկական քաղաքականությունների հաջող 

իրականացման գլխավոր խոչընդոտները, էթիկական քաղաքականությունների 

արդյունավետության գնահատման ներքին և արտաքին եղանակները, ինչպես նաև՝ 

հանրային ծառայության ավանդական արժեքների և էթիկական բարեփոխումների 

հակասականության գործոնները: Արծարծվում են ԵՄ անդամ-երկրներում 

էթիկական քաղաքականությունների ներդրման երկու հիմնական մոտեցումները՝ 

հիմնված կատարողականի և ամբողջականության վրա: Չնայած այս երկու 

մոտեցումների գործիքաշարը և մեթոդները տարբեր են, սակայն նպատակը մեկն է՝ 

ապահովել բարձր էթիկական մշակույթ պետական կառավարման մարմիններում: 

Հատկանշական է, որ երկրների կողմից չեն կիրառվում այս մոտեցումների մաքուր 

տեսակները. հաճախ էթիկական քաղաքականությունները հիմնվում են երկու 

մոտեցումների վրա միաժամանակ՝ նախապատվությունը տալով դրանցից մեկին: 

Կատարողականի վրա հիմնված էթիկական քաղաքականությունն ուղղված է 

էթիկական վարքականոնների և իրավական կարգավորումների ստեղծմանը, իսկ 

ամբողջականության մոտեցումը հիմնվում է հանրային ծառայողների էթիկական 

վերապատրաստման, էթիկական արհեստավարժության, էթիկական արժեքների 

ներդրման և արժանիքների զարգացման վրա:  

Ատենախոսության երրորդ «ՀՀ պետական կառավարման համակարգի էթիկական 

հիմքերի կայացումն ու զարգացումը» խորագրով գլխում ներկայացվում են ՀՀ 

պետական կառավարման համակարգի էթիկական կարգավորումները, 

ամփոփվում են այս ուղղությամբ իրականացված բարեփոխումների արդյունքները: 

Մեկնաբանվում են հեղինակի կողմից իրականացված սոցիոլոգիական հարցման 

արդյունքները՝ դուրս բերելու առավել հրատապ էթիկական հիմնախնդիրները և 

էթիկական քաղաքականությունների հաջող իրականացման գլխավոր 

խոչընդոտները: Ատենախոսության այս գլուխը նվիրված է ՀՀ պետական 

կառավարման համակարգի էթիկական կարգավորման ինստիտուցիոնալ հիմքերի 

համակողմանի վերլուծությանը:  

Առաջին ենթագլխում «ՀՀ պետական կառավարման համակարգի էթիկական 

կարգավորման իրավական և ինստիտուցիոնալ հիմքերը» ենթագլխում 

ներկայացվում են ՀՀ պետական կառավարման համակարգի էթիկական 

կարգավորումները, վերլուծվում են կառավարման գործընթացների 

հաշվետվողականության և թափանցիկության բարձրացմանն ուղղված 

բարեփոխումները, և ամփոփվում են ձեռք բերված հիմնական արդյունքները: ՀՀ 

հանրային ծառայության համակարգում իրականացված բարեփոխումների` 

էթիկայի առումով նշանակալի բաժինը կատարվել է քաղաքացիական 

ծառայության համակարգում: 2001թ.-ին ընդունված Քաղաքացիական 

ծառայության մասին օրենքով առաջին անգամ հաստատվել են քաղաքացիական 

ծառայողների էթիկայի կանոնները: Քաղաքացիական ծառայության համակարգի 

բարեփոխումները մեծապես նպաստել են քաղաքացիական ծառայության 

ոլորտում էթիկական սկզբունքների և արժեքների հաստատմանն ու 

պահպանմանը: Թափուր աշխատատեղերի մրցութային հիմունքներով 

համալրման, քաղծառայողների կատարողականի գնահատման և պարբերական 

էթիկական վերապատրաստումների իրականացումը զգալի դրական ազդեցություն 

են ունեցել ՀՀ կառավարման համակարգի էթիկական հիմքերի կայացման գործում: 

Ենթագլխում համակողմանի վերլուծության են ենթարկվում կառավարման 

համակարգի իրականացված բարեփոխումները՝ հանրային ծառայության 

էթիկական կարգավորման դիտանկյունից: ՀՀ հանրային ծառայողների 

գործունեության էթիկական կարգավորումները գլխավորապես ներառում են 

ծառայությունից դուրս գործունեության սահմանափակումները, շահերի բախման 

կանխումն ու կարգավորումը, բարձրաստիճան պաշտոնատար անձանց գույքի և 

եկամուտների հայտարարագրումը, նվերների ընդունման կանոնները, էթիկական 

և իրավական նորմերի խախտման մասին համապատասխան մարմիններին 

զեկուցելու ինստիտուտը: Ներկայումս ՀՀ հանրային ծառայության համակողմանի 

էթիկական կարգավորումը հիմնվում է ՀՀ Հանրային ծառայության մասին Օրենքի 

վրա, ընդ. 2011թ.-ին: 

Երկրորդ «ՀՀ պետական կառավարման hամակարգի էթիկական հիմնախնդիրների 

սոցիոլոգիական ուսումնասիրության արդյունքների ներկայացում» ենթագլխում 

ներկայացվում են ատենախոսության շրջանակներում հեղինակի կողմից 2014թ.-ի 

սեպտեմբեր-հոկտեմբեր ամիսների ընթացքում իրականացված սոցիոլոգիական 

հարցման արդյունքները, որին մասնակցել են պետական կառավարման 

մարմինների թվով 150 աշխատակիցներ:  Հարցումն իրականացվել է անանուն և 

փակ հարցեր պարունակող հարցաթերթի միջոցով՝ նկատի ունենալով հարցման 

թեմայի զգայունության բարձր աստիճանը: Ըստ հարցման արդյունքների՝ ՀՀ 

պետական կառավարման համակարգում էթիկական ամենահրատապ խնդիրները 

ներառում են կադրային համալրման և կարիերային առաջընթացի 

ընթացակարգերում խտրականության դրսևորումները, քաղաքական և վարչական 

կոռուպցիան, էթիկական արժեքների և չափանիշների ներդրման ուղղությամբ ոչ 

բավարար աշխատանքները, շահերի բախման կարգավորումների 

անկատարությունը: Հարցվածների կողմից, որպես պետական կառավարման 

համակարգի էթիկական կարգավորման գործուն մեխանիզմներ, առանձնացվել են  

արդյունավետ իրավական նորմերի կիրարկումը և հանրային ծառայողների 

էթիկական վերապատրաստումը: Ընդ որում, բարձր տարիքային խմբի և 11 տարի և 

ավել աշխատանքային փորձ ունեցող հանրային ծառայողները կարևորել են 

սանկցիաների առկայությունը էթիկական կանոնների խախտման դեպքերում, 

մինչդեռ ավելի ցածր տարիքային խմբի հարցվածները նախապատվությունը տվել 

են էթիկական կարգավորման փափուկ մեթոդներին, այդ թվում՝ 

վերապատրաստումներ, էթիկական նորմերի և չափանիշների ներդրում: 

Հարցվածների գերակշիռ մեծամասնությունը, գրեթե 90 տոկոսը, որպես հանրային 

ծառայողների կարևոր էթիկական հատկանիշներ` առանձնացրել են 

պրոֆեսիոնալիզմը, պատասխանատվությունը և անկողմնակալությունը: 

Էթիկական քաղաքականությունների հաջող իրականացման գլխավոր խոչընդոտ 

ճանաչվել է էթիկական քաղաքականությունների նկատմամբ լուրջ վերաբերմունքի 

պակասը և այլ քաղաքականությունների հետ ինտեգրման ցածր աստիճանը:  

Երրորդ «ՀՀ-ում պետական պաշտոնատար անձանց շահերի բախման 

կարգավորումը կոռուպցիայի դեմ պայքարում» ենթագլխում վերլուծության են 

ենթարկվում ՀՀ-ում պետական պաշտոնատար անձանց շահերի բախման 

իրավակարգավորումները՝ որպես հիմք ընդունելով վերջիններիս աներկբա կապը 

հանրային ծառայության էթիկայի հետ: Ենթագլխում ՀՀ հանրային ծառայության 

համակարգում շահերի բախման կարգավորումը ուսումնասիրվում է համալիր 

վերլուծական դիտանկյունից՝ վերլուծելով հանրային ծառայողների 

գործունեության սահմանափակումները, գույքի և եկամուտների 

հայտարարագրման մեխանիզմները, ինչպես նաև հետծառայողական 

գործունեության կարգավորումները: Կարևոր տեղ է հատկացվում 

Բարձրաստիճան պաշտոնատար անձանց էթիկայի հանձնաժողովի 

գործառույթների ուսումնասիրմանը և հանրային ծառայության էթիկայի 

կարգավորման գործում հանձնաժողովի կարևոր դերի ամրապնդման 

հիմնախնդրին: Ամփոփվում են ՀՀ հանրային ծառայության համակարգում շահերի 

բախման կանխման և կարգավորման ուղղությամբ իրականացված 

բարեփոխումները:  

«Եզրակացություններ» մասում ամփոփված են հետազոտության հիմնական 

եզրակացությունները և ՀՀ հանրային ծառայության համակարգի էթիկական 

արդյունավետ կարգավորմանն ուղղված առաջարկությունները: Ատենախոսության 

շրջանակներում ներկայացված եզրակացություններից և առաջարկություններից 

հարկ ենք համարել առանձնացնել հետևյալները. 

1. Հանրային ծառայության էթիկան կառավարման համակարգի արդյունավետ 

գործառնության, պետական մարմինների առջև դրված նպատակների և 

առաջնահերթությունների իրականացման տեսանկյունից ներակայացնում է 

առանցքային կարևորություն, քանի որ թույլ է տալիս կատարելու հիմնավորված 

եզրակացություններ առ այն, թե որքանով է իշխանությունը կրում սոցիալապես 

արդարացված բնույթ, որքանով են հանրային ծառայողների գործողություններն ու 

ընդունած որոշումները համահունչ հանրային շահի առկա պատկերացումներին: 

2. Պետական կառավարման էթիկան ներառում է պետական մարմինների 

գործունեության թափանցիկության, օբյեկտիվության, հաշվետվողականության, 

արձագանքողականության, պատասխանատվության, հանրային ծառայողների 

շահերի բախման կանխման և կարգավորման, գույքի և եկամուտների 

հայտարարագրման, գործունեության սահմանափակումների հիմնախնդիրները, 

որի արդյունքում պետական կառավարման էթիկան ստանում է խիստ 

բազմաչափումային բնույթ և պահանջում է տարբեր գործիքների համալիր և 

միաժամանակյա կիրառում: 

3. Պետական կառավարման էթիկական քաղաքականությունները, շնորհիվ իրենց 

սոցիալ-բարոյական իմաստի և նշանակության, չնայած ունեցած կարևորությանը, 

դժվար է ենթարկել կառավարման համակարգի այլ քաղաքականությունների 

դեպքում գործուն վերլուծական չափումների (օրինակ ծախքեր-շահույթներ 

վերլուծության): Այս դեպքում հնարավոր է չափել էթիկական 

քաղաքականությունների համար պահանջվող ներդրումները, բայց ոչ՝ 

արդյունքները. արդյունքները տարրալուծված են երկարաժամկետ սոցիալ-

հասարակական ազդեցությունների, կառավարման համակարգի գործունեության 

որակի բարելավման նպատակներում: 

4. ՀՀ կառավարման համակարգում օրենսդրական կարգավորման են ենթարկվում 

այնպիսի կարևոր էթիկական հիմնախնդիրներ, ինչպիսիք են պետական 

պաշտոնատար անձանց գույքի և եկամուտների հայտարարագրումը, շահերի 

բախման իրավիճակները, իրավախախտումների մասին զեկուցելու հանրային 

ծառայողների պարտականությունը, հանրային ծառայողների գործունեության 

սահմանափակումները, հետծառայողական գործունեությունը, նվերների և 

պարգևատրումների ընդունման կանոնները: 

5. Ատենախոսության շրջանակներում իրականացված սոցիոլոգիական 

ուսումնասիրության արդյունքում դուրս են բերվել առավել հրատապ էթիկական 

հիմնախնդիրները՝ կադրային համալրման և առաջխաղացման գործընթացների 

անկատարությունը, կադրային հարցերի լուծման ժամանակ խտրականության 

բազմապիսի դրսևորումները, իսկ որպես էթիկական քաղաքականությունների 

հաջող իրականացման հիմնական խոչընդոտեր՝ առանձնացվել են էթիկական 

քաղաքականությունների նկատմամբ լուրջ վերաբերմունքի պակասը, ինչպես նաև՝ 

այլ քաղաքականություների և կազմակերպական մշակույթի հետ վերջիններիս 

ինտեգրման ոչ բավարար աստիճանը: 

6. ՀՀ հանրային ծառայության համակարգում էթիկական սկզբունքների և 

չափանիշների ներդրումը պահանջում է նախևառաջ էթիկական ընդհանուր 

վարքականոնի ստեղծում: Հանրային ծառայողները պետք է քաջատեղյակ լինեն, թե 

իրենց զբաղեցրած պաշտոնից և դիրքից բխող ինչպիսի էթիկական պահանջներ են 

իրենց ներկայացվում ինչպես պետական մարմինների, այնպես էլ հասարակության 

կողմից: Էթիկական վարքականոնում նախընտրելի է ներառել նաև հստակ 

գործընթացներ և կանոններ, որոնց հանրային ծառայողները պետք է հետևեն, 

ինչպես նաև պատասխանատվությունների շրջանակ, որոնք կկիրառվեն 

վերջիններիս նկատմամբ էթիկական սկզբունքների և կանոնների չպահպանման 

դեպքերում: 

Վերոնշյալ եզրահանգումները հնարավորություն են տվել հեղինակին կատարելու 

հետևյալ առաջարկությունները. 

1. ՀՀ պետական կառավարման հայեցակարգերում ներմուծել Էթիկական 

չափումներ՝ ապահովելով ղեկավարման պրակտիկաների 

համապատասխանությունը հանրային ծառայության ավանդական 

արժեքների և սկզբունքների հետ: 

2. Հավասարակշռության սկզբունքով զուգակցել հանրային ծառայության 

իրավական և էթիկական կարգավորումները: 

3. Պարբերաբար գնահատել հանրային ծառայողների Էթիկական վարքի վրա 

ՀՀ պետական կառավարման համակարգի բարեփոխումների 

ազդեցությունները: 

4. Հստակեցնել պետական կառավարման մարմիններում էթիկական 

հանձնաժողովների գործառույթները հանրային ծառայողների շահերի 

բախման, գործունեության սահմանափակումների, էթիկական 

անհրաժեշտ չափանիշների ներդրման և պահպանման առումով: 

Սահմանել էթիկական հանձնաժողովների հաշվետվողականության 

մեխանիզմներ:  

5. Նախատեսել մեկ միասնական կազմակերպական կառույց էթիկական 

հանձնաժողովների գործունեության ուղղորդման, վերջիններիս 

մեթոդաբանական աջակցության տրամադրման, վերապատրաստման, 

գործունեության մշտադիտարկման և գնահատման գործառույթներով: 

6. Նախատեսել կոորդինացիոն ինստիտուցիոնալ գործընթացներ պետական 

մարմիններում էթիկական հանձնաժողովների, մարդկային ռեսուրսների 

կառավարման բաժինների և հակակոռուպցիոն կառույցների միջև: 

7. Հանրային ծառայողների էթիկական վերապատրաստման ծրագրերի 

համար զարգացնել դրանց արդյունավետության գնահատման 

քանակական և որակական ցուցիչներ: 

8. Մշակել և ընդունել հանրային ծառայության ընդհանուր Էթիկական 

վարքականոն, նախատեսել սանկցիաներ վարքականոնի նորմերի 

չպահպանման դեպքերում: Այսպիսի մոտեցումը համահունչ է ՀՀ 

հանրային ծառայության համակարգում առկա իրավական և 

կատարողականի վրա հիմնված մշակույթին:  

9. Ձևավորել հանրային ծառայողների եկամուտների և գույքի 

հայտարարագրերի բովանդակության հավաստիությունը ստուգող 

մեխանիզմ, հաստատել գործուն և արդյունավետ սանկցիաներ ոչ 

հավաստի կամ ոչ ամբողջական տեղեկատվության դեպքերում: 

10. Ընդլայնել գույքի և եկամուտների հայտարարագիր ներկայացնող 

պաշտոնատար անձանց շրջանակը: 

11. Օրենսդրությամբ հստակեցնել հանրային ծառայողների 

ձեռնարկատիրական գործունեությամբ զբաղվելու սահմանափակումները՝ 

դրանք դարձնելով հանրային ծառայության համակարգում շահերի 

բախման իրավիճակների կանխման, կարգավորման արդյունավետ և 

իրատեսական մեխանիզմներ: 

12. Շահերի բախման կարգավորումներ նախատեսել բոլոր մակարդակների 

հանրային ծառայողների համար՝ կարգավորումները ամփոփելով մեկ 

ընդհանուր իրավական ակտում, ինչը կնպաստի խուսափելու առանձին 

ոլորտային օրենսդրություններում շահերի բախման կարգավորման 

դրույթների իրավակիրառության հնարավոր խնդիրներից ու 

բարդություններից: 

13. Հանրային ծառայության համակարգում կադրային համալրման և 

առաջխաղացման մրցութային թեսթերում ներառել հանրային ծառայողի 

էթիկայի կանոնների և շահերի բախման վերաբերյալ հարցեր:  

 

Հետազոտության հիմնական դրույթներն արտացոլված են հեղինակի հետևյալ 

գիտական հոդվածներում. 

16 декабря 2016 г., в 13:00 часов на заседании специализированного совета 056 

“Политология” ВАК РА, действующего по адресу ул. К. Улнеци 56/6, Ереван 0037, 

Республика Армения. 

 

Резюме  

 

Цель диссертации заключается в выявлении этических проблем в системе 

государственной службы РА и разработке предложений,  направленных на 

совершенствование политики в области этики. Исследование направлено на создание 

эффективных механизмов повышения этической компетентности государственных 

служащих и совершенствования правовых и институциональных рамок этического 

регулирования. 

Структура диссертации отражает основные цели и задачи исследования. 

Диссертационная работа состоит из введения, трех глав, выводов и предложений, 

библиографии и приложения. В введении обосновываются научная новизна и 

актуальность исследования, представлены практическая и теоретическая значимость 

диссертации, методологическая основа, а также краткий список использованной 

литературы. 

В первой главе - "Этическая компетентность и культура государственных 

служащих” анализируются возможности этического регулирования в системе 

государственного управления, определяются роли и функции административной 

этики с ее двумя отличными характеристиками (организационной и 

индивидуальной). В этой главе дается комплексное понимание эволюции 

административной этики, этапы ее исторического развития, наряду с изменением 

понимания о надлежащей роли и функций государства. Взаимосвязи 

демократической морали и этики государственной службы, основополагающие 

ценности и принципы административной этики тщательно изучаются через призму 

задач  и целей государства – обеспечение социально-экономического прогресса и 

поддержание прав человека. Анализируются пути поддержания высокой этической 

культуры на государственной службе посредством двух основных, взаимосвязанных 

механизмов: подотчетность посредством осуществления властных отношений в 

иерархических структурах и этическая компетентность государственного служащего, 

его/ее внутреннее чувство ответственности служению общественному благу. 

Обсуждение урегулирования и предотвращения конфликта интересов занимает 

важное место на страницах этой главы, принимая во внимание его решающую роль в 

административной этике.  

Вторая глава - "Опыт и современные тенденции этических программ в 

системе государственной службы в член-странах ЕС" рассматривает характеристики 

политики по вопросам этики в член-странах ЕС, а также анализируются последствия 

реформ государственной службы на этическую культуру. Реформы, направленные на 

повышение эффективности государственной службы, в том числе - приватизация 

государственного сектора, внедрение бизнес-подобных систем вознаграждения и 

интенсивность сотрудничества с частным сектором привели к новым вызовам, 

требующих по сути новых этических урегулирований. Анализ в этой главе 

обеспечивает достаточную теоретическую основу для вывода о том, что большинство 

стран ЕС были особенно активны в принятии политических программ по борьбе с 

коррупцией и правил о раскрытии интересов, чем в любой другой области этики. В 

этой главе изложены те основные тенденции трансформаций в системах 

государственной службы стран ЕС, которые являются наиболее уязвимыми с точки 

зрения этики.  

Третья глава "Становление и совершенствование этики в системе 

государственной службы в Республике Армения" направлена на выполнение 

комплексного анализа этического регулирования в системе государственной службы 

РА. Третья глава исследования состоит из трех подразделов, где поддаются 

детальному изучению существующие этические правила, нормы и регулирования. В 

2001 году с принятием закона о Гражданской службе, были установлены первые 

этические правила для гражданских служащих. Этические нормы в государственной 

службе РА относятся к ограничениям деятельности государственных служащих, 

предотвращению и урегулированию конфликта интересов, раскрытии информации 

для высокопоставленных государственных служащих, правил принятия подарков, а 

также создания института уистл-блоуинг. В главе обобщены результаты опроса, 

проведенного автором в 2014 году.  

Основными заключениями исследования являются: 

1. Значимость этики государственной службы заключается в ее способности 

согласовывать выполнение служебных полномочий с соображениями общественного 

блага. 

2. Этика государственной службы включает принципы объективности, прозрачности, 

подотчетности, отзывчивости и ответственности, предотвращение и регулирование 

конфликта интересов, политику раскрытия информации и ограничения 

деятельности государственных служащих. Вышесказанное обусловливает 

многогранный характер этической политики и необходимость применения разных 

регулятивных инструментов. 

3. Результаты этической политики трудно подвергать количественному измерению. 

Эти результаты рассеяны в долгосрочных социальных последствиях и в целях 

повышения качества управления. 

4. Реформы этики государственного управления РА подразумевают: создание общего 

кодекса этики для всех государственных служащих, уточнение функций и роли 

комитетов по этике в правительственных структурах, включение этического аспекта 

в практиках управления, уравновешенное применение правовых и этических 

урегулирований, оценка результатов реформ государственной службы на этику на 

постоянной основе, создание механизмов подотчетности для комитетов по этике, 

назначение центрального координационного органа в области этики, установление 

координационных процедур между комитетами по этике, антикоррупционными 

структурами и HR отделами на государственных органах, уточнение санкций за 

нарушение правил этики, предоставление Комитету по этике высокопоставленных 

государственных должностных лиц с жизнеспособными инструментами проверки 

содержания деклараций, увеличение числа государственных должностных лиц с 

обязательной ответственностью предоставления деклараций, уточнение 

ограничений для предпринимательской деятельности, создание единого правового 

акта для регулирования конфликта интересов.  

Resume 

 

The objective of the dissertation is to identify the ethical issues in RA public service 

system and to develop suggestions towards the improvement of ethics policies. The 

research aims to provide effective mechanisms for increasing ethical competence among 

public servants, as well as improving legal and institutional frameworks for ethical 

regulation.  

The structure of the dissertation reflects the main objectives and tasks of the research. It 

includes the following parts: introduction, three chapters, conclusions and suggestions, 

bibliography, and one annex. Introduction provides understanding of the scientific 

novelty and relevance of the research, its methodological base, practical and theoretical 

value, as well as the scope of the study and a short literature review.  

Chapter 1 “Ethical competence and culture of public servants” aims to analyze the 

possibilities of ethical regulation in public service system, identifying the role and 

functions of administrative ethics with its two distinct dimensions (organizational and 

personal). The chapter gives a complex understanding of the evolution of administrative 

ethics, stages of its historical development along with changing assumptions about the 

proper role and functions of the state. Interconnections between democratic morality and 

public service ethics, fundamental values and principles of administrative ethics are 

scrutinized through the lenses of nowadays government’s objective to provide social and 

economic progress, maintaining human rights and flourishing. The chapter describes the 

path for maintaining a high ethical culture in public service by two basic, interrelated 

mechanisms: means of accountability through the exercise of power relationships in 

hierarchical structures and the ethical competency of the public servant by his/her inner 

sense of responsibility to serve the public good. The discussion of the conflict of interests, 

its regulation and prevention takes an important place on the pages of the chapter, taking 

into account its crucial role in public service ethics.  

Chapter 2 “The experience and current tendencies of ethics policies in public service 

systems in EU member-states” examines the characteristics of ethics policies in EU 

member-countries and the impacts of public service reforms on ethical culture. Reforms, 

aimed at increasing the efficiency of public service, such as the privatization of public 

sector, introduction of business-like remuneration systems, and intensity of contracts with 

private sector have resulted new challenges, demanding innovative ethical regulations. 

The analysis in the chapter provides sufficient theoretical background to conclude that the 

majority of Member-states have been especially active in adoption of anticorruption 

policies and conflicts disclosure regulations than in any other field of ethics. The chapter 

outlines the main transformation tendencies in public service systems of EU member-

states that seem to be the most vulnerable fields in terms of ethics. These considerations 

are beneficiary for the Republic of Armenia, as well.  

Chapter 3 “Establishing and enhancing ethics in public service system in the Republic of 

Armenia” aims to perform multidimensional and complex analysis of ethical regulation in 

public service system in RA. The third chapter of the research is comprised of three 

subchapters, where a detailed examination of existing ethical regulations, procedures, 

rules, and norms takes place. In 2001, by the adoption of Civil Service Law the first ethical 

rules were established for civil servants. The ethical regulations in public service in RA 

refer to the limitations of activities of public servants out of office, prevention and 

regulation of conflicts of interest, disclosure policies for high-ranking public officials, 

regulations for gift-taking, and the establishment of the institute of whistle-blowing. The 

chapter summarizes the survey results, carried out by the author in 2014.  

The main points of Conclusion are as follows: 

1. The importance of public service ethics is due to its ability to provide coherence 

between the application of authority and considerations of public good, 

2. The public service ethics includes the principles of objectivity, transparency, 

accountability, responsiveness, and responsibility, prevention and regulation of 

conflicts of interests, disclosure policies, as well as limitations of activities of 

public servants. This causes the multidimensional nature of ethics policies and 

the need for application of diverse regulative tools.  

3. The outcomes of ethics policies are difficult to measure in quantitative terms. 

Instead, their positive effects are diffused in long-term social impacts and in 

objectives to increase the quality of governance. 

4. The reforms of public service ethics in RA might necessarily include the creation 

of a general ethics code for all public servants,  specification of functions and the 

role of ethics committees in governmental structures, incorporation of an ethical 

dimension in managerial practices, balancing the legal and ethical regulations, 

assessment of public service reforms outcomes on ethics on a permanent base, 

establishment of accountability mechanisms for ethics committees, assignment of 

one central coordinative body in the field of ethics, establishment of 

coordinative procedures among the ethics committees, anticorruption structures, 

and HR departments in public bodies, clarification of sanctions in cases of ethics 

rules violation, provision The Ethics Committee for High-Ranking Public 

Officials with viable tools to verify the content of declarations, enlargement of 

the number of public officials with responsibility to provide declarations, 

clarification of legal limitations for business activities, creation of one single legal 

act for conflicts of interests regulation.  

